2021EKO URRIAREN 28KO
OHIKO OSOKO BILKURA

Lazkaoko Udaletxean, bi mila eta hogeita bateko urriaren hogeita zortzian, arra-
tsaldeko sei eta erdietan, Lazkaoko Udal Osoa bildu da, aurrez honetarako deialdia egin
delarik, Kepa Zubiarrain Erauskin Alkatearen lehendakaritzapean, ohiko batzarraldia egin
asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofii Padura, Ifiaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.
I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2021eko irailaren 30ean egindako bilkuraren akta, idatzita dagoen moduan onartu delarik.

I1.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

I11.- HIRIBARREN-IBABE POLIGONOKO BERRURBANIZAZIOAREN OBRA EGIAZTAGIRIAK:
1. FASEAREN 5.A, LIKIDAZIOA; 2. FASEAREN 2.A, LIKIDAZIOA, ETA GASA SARTZEARI
DAGOKION LANEN LIKIDAZIOA.-

Hiribarren-Ibabe poligonoko berrurbanizazio lanen obra zuzendaritza daramaten
Pedro Izaskun arkitektoak eta Estibaliz Igartua arkitekto teknikoak lan hauen lehen fasea-
ren bosgarrena, likidazioa; 2. fasearen bigarrena, likidazioa; eta gasa sartzearen lanen li-
kidaziokoa den obra egiaztagiriak egin dituzte. Lehen fasearen bosgarren obra egiaztagi-
riaren zenbatekoa HOGEITA HIRU MILA ZORTZIEHUN ETA BERROGEITA HEMERETZI eu-
ro ETA HOGEITA HAMABOST zentimokoa (23.859,35 €) da, BEZ barne; 2. fasearen biga-
rren obra egiaztagiriaren zenbatekoa berriz EHUN ETA LAUROGEITA BAT MILA ZORTZI-
REHUN ETA ZORTZI euro ETA HIRUROGEITA HEMERETZI zentimokoa (181.808,79 €) da,
BEZ barne; eta gasa sartzeari dagokion lanen likidazioa berriz HOGEITA HAMABOST MILA
LAUREHUN ETA HAMAIKA euro ETA BERROGEITA SEI zentimokoa (35.411,46€), BEZ bar-
ne.

Lanak Sasoi Eraikuntzak S.L. enpresak burutu ditu.

Ormazabal zinegotziak (EH Bildu) esan du teknikoek egindako obra egiaztagiriak
horrela direla ez dutela zalantzan jartzen, zail egiten zaiela lan hauek inguru horretan erai-



kitzen ari diren merkataritza zentroarekin zer ikusirik ez dutela sinestea, gai honetan le-
hengo jarrerarekin jarraitzen dutela ez dutelako proiektuarekin bat egiten eta beraz abs-
tenitu egingo direla.

Gaia aztertu ondoren eta Hirigintza, Etxebizitza eta Zerbitzuak batzorde informa-
tzailearen proposamenaren aurrean, osoko bilkurak, aldeko 7 boto (EAJ), aurkako botorik
gabe eta 5 abstentzioz (EH Bildu), obraren likidazioa diren obra egiaztagiri hauek onartu
egin ditu. '

IV.- UDAL LANGILEEN SOLDATAK.-

11/2020 Legeak, 2020ko abenduaren 30ekoak, eta 2020ko abenduaren 31ko
B.O.E.n argitaratu zenak, 2021 urterako Estatuaren Aurrekontu Orokorrak sektore publi-
koko langileen ordainsariei dagokionean, gehienez ere %0,9ko igoera baimentzen du.

EUDELek, 2021eko urtarrilean, zirkular bat atera zuen horren berri emanez eta
sektore publikoko langileen ordainsariak %0,9an igotzeko gomendioa eginez.

Hori horrela, udal langileen 2021eko ordainsariak, 2021eko urtarrilaren 1etik, %0,9
igotzea planteatzen da. ‘

Ormazabal zinegotzia (EH Bildu) esan du ados daudela proposamenarekin.

Hau guztia honela, gaia aztertu ondoren eta ogasun batzordearen proposamena-
ren aurrean, osoko bilkurak, bertaratutako bere partaide guztien aldeko botuekin, honako
akordioa hartu du: udal langileen ordainsariak %0,9 igotzea, eta igoera 2021eko urtarrila-
ren lelik hasita aplikatzea. '

V.- EUSKO JAURLARITZAREN BERDINTASUN, JUSTIZIA ETA GIZARTE POLITIKETAKO
SAILAREN MIGRAZIORAKO EUSKAL ITUN SOZIALARI ATXIKIMENDUA.-

Eusko Jaurlaritzaren “Jaso nahiko genukeena eskaintzea” izenburua duen mozioak
honela dio:

Migrazioa ez da egoeraren araberako fenomenoa, baizik eta munduan, Europan eta Eus-
kadin gertatzen den egiturazko egoera bat. Erantzun egokia eskaintzea obligazioa da bar-
ne-zuzenbidean eta Europako zuzenbidean. Dimentsio arauemailea dauka. Etorkinek asilo-
eskatzaileek edo zaurgarritasun-egoeran daudenek eskubideak eta betebeharrak dituzte,
eta eskubide eta betebehar horiek bideratu egin behar dira.

Etika demokratikoaren dimentsioa ere badu, izan ere definitu egiten du gizarteak elkarta-
sunerako eta zibilizaziorako daukan gaitasuna. Babesgabetasun-egoeran dauden pertso-
nekiko erreakzio indibidual eta kolektiboak jartzen dira jokoan. Edo bakoitzak ahal duena
egiten du, edo ondare komuna partekatzeko aukera sustatu behar da. Oinarrizko premisa
Etika unibertsalaren oinarrizko premisetako bat da besteei ez egitea besteek geuri egiterik
nahi ez duguna. Migrazioari dagokionez, jaso beharko genukeena eskaintzea da printzipio

Hala ere, migratzaileak mehatxu gisa aurkezten dituzten diskurtso indartsuak mundu oso-
an ari dira ugaritzen. Faltsutasunez, arrazismoz eta populismoz zamatutako aurreiritziek
errendimendu alderdikoia lortu nahi dute, beldurraren bitartez. Horren ondorioetako bat
da Europako eredua eta balioak zalantzan jartzen direla, ustekabean. Sintoma kezkagarri-
ak agertzen dira: kanpoko zein barruko mugak modu faktikoan berrezartzen dira; errefu-
Xxiatuen eta etorkinen giza eskubideen aitorpenak atzera egiten du; gorroto diskurtsoak;
adierazpen politiko-instituzional argiko xenofobia agertzen da; eta ezin da migrazio-politi-
ka erkiderik eraiki.

Orain arte, Euskadik modu bateratu eta solidarioan erantzun izan die migrazioaren erron-
kak dituen agerpenei. Alabaina, populismo xenofoboaren mehatxua hortxe dago, eta bere
burua egituratzeko eta demagogiaren bitartez barreiatzeko asmoa dauka. Migraziorako
Euskal Itun Sozialerako proposamen hau oztopoen eta aukeren testuinguru horretan dago
kokatuta.

Bere helburuek proiekzio etiko, prebentibo eta proaktiboa dute. Itun honen helburu etikoa
erantzun solidario eta erantzulea sendotzea da, migratzaileen beharrizanei dagokienez.
Helburu prebentiboa, berriz, zeharkako batasun sozial eta politikoa eratzea da, xenofobia-
ren aitzakiapean sortutako populismoen asmoak ezerezean uzteko. Eta helburu pragmati-
koa da migrazioaren erronkari gure gizartearen hazkunde- eta aurrerabide-prozesuaren
parte gisa heltzea.

ABIAPUNTUAK. Migraziorako Euskal Itun Sozial hau sinatzen dugun pertsona, entitate eta
erakundeek ondorengo abiapuntu hauek partekatzen ditugu.

A. Premisa politikoa: pluraltasuna. Dibertsitatea gure historiaren eta nortasun kolektiboa-
ren funtsezko zatia da. Kultura eta jatorri desberdinetako pertsonez osatutako euskal gi-
zartea defendatzen dugu, kulturarteko pluraltasunaren balioekin konprometitutakoa eta
herritartasun inklusiboa eraikitzen lagunduko duena.

B. Premisa etikoa: elkartasuna. Migrazioaren erronka berriak interpelazio etikoak dira, eta
horrek elkartasuna, diskriminazio eza eta etorkinen zein bertokoen eskubide eta obligazio-
ak parekatu beharra eskatzen du, eta halaxe onartzen dugu, konpromiso partekatu gisa.

C. Premisa pragmatikoa: beharrizana. Euskal gizarteak, familien babeserako politikez gain,
immigrazioa behar du, lanaren eta demografiaren inguruko beharrizanei erantzun ahal
izateko. Euskadiren ondorengo hamarkadetako hazkundeari dagokionez, immigrazioa one-
rako izango da, eta guk aukera gisa helduko diogu gai horri.

ZEHARKAKO AUKERAK. Itun hau sinatzen dugunok geure egiten ditugu, gure gaitasun eta
eskumenen neurrian, zeharkako aukera hauek:

1. Bizikidetza. Harrera eta integrazioa babesten ditugu, bai eta elkartasunaren, aniztasuna-
ren eta bizikidetzaren diskurtsoa ere. Arbuiatu egiten ditugu beste kultura edo jatorrietako
pertsonen aurkako aurreiritzietan eta estereotipoetan oinarritutako diskurtso estigmatiza-
tzaileak.



11, Giza Eskubideak. Qinarrizko eskubideen titulartasuna ahalik eta gehien zabaltzea susta-
tzen dugu, nazionalitatea edozein dela ere, tratu eta aukera berdintasunaren printzipioan
oinarrituta, eta diskriminazio mota ororen aurrean.

III. Zeharkakotasuna. Euskal administrazioen sektore-politiketan (enplegua, kultura, etxe-
bizitza, gizarte zerbitzuak, segurtasuna....) migrazioak dakarren kultura-aniztasunaren be-
girada txertatzea.

IV. Kohesioa. Irmotasunez babesten dugu hezkuntzaren, osasunaren edota oinarrizko gi-
zarte-prestazioen unibertsaltasuna, bai eta enplegurako eta etxebizitzarako trebakuntza
eta integrazioa jasotzeko ildoak mantentzea ere, eskubideen eta betebeharren berdinta-
sun-esparruan.

V. Hezkuntza. Heziketa-espazio inklusiboen eraketa sustatzen dugu, integraziorako eta bi-
zikidetzarako balio estrategiko gisa. Errealitate desberdinak partekatzea, ezagutzea eta
estimatzea pedagogia erabakigarria da gure ikasleen gizarteratze-prozesuan.

VI. Tokiko esparrua. Tokiko esparruaren garrantzia nabarmentzen dugu, eguneroko inte-
grazio efektiborako agertoki estrategiko gisa. Bizikidetza hobetzeko eta kohesio soziala
areagotzeko lanean, udal ekintzak lehentasunezko balioa dauka, eta jardun hori babestu
eta sustatu beharra dago.

VIL. Berdintasuna. Genero-berdintasunarekiko konpromisoa partekatzen dugu, gure biziki-
detza eraikitzeko Oinarrizko eta funtsezko printzipioa den aldetik; era berean, maila uni-
bertsalean hedatzeko duen bokazioa ere partekatzen dugu, kultura eta erlijio guztiak kon-
tuan hartuta. Konpromiso hori migrazio-politiketan eta gizarte babeseko politiketan gene-
ro ikuspegia modu eraginkorrean sartzean gauzalzen da.

VIII. Hizkuntzak. Gizarte hartzaileko hizkuntzak ikastearen alde egiten dugu, migratzaileen
integraziorako eta egokitzapenerako funtsezko faktore gisa. Beharrezkotzat jotzen dugu
elkarte-ehunaren zeregina indartzea, elkarrizketa eta lankidetza iraunkorreko mekanismo-
ak ezarriz, migratzaileen erakundeek harreran eta integrazioan duten zeregina sustatuz.
Beraz, horretarako behar diren bitartekoak ahalbidetu behar dira.

IX. Lankidetza. Maila instituzional eta sozialen arteko lankidetzaren lehentasuna sustatzen
dugu. Arlo honetan, beste ezein arlotan baino beharrezkoagoa da lankidetza. Elkartzen
gaituena bateratzea, bereizten gaituenari aurre eginez.

KONPROMISO ZEHATZAK. Aurreko guztiaz, erabateko babesa ematen diogu konpromiso
zehatz hauen garapenari, dagozkien eskumen-esparruetan:

1. Erantzunkidetasuna. Beste eragile batzuekin lankidetzan aritzea, EB osoan erantzunki-
detasunaren printzipioa sustatzeko. Horretarako, lankidetza leialean aritu behar da estatu-
VKo éta Europako erakundeekin, eta eskatzen eta eskaintzen den konpromisoa islatzen du-
. .ten proposamenak garatu behar dira.

%

2 elfmotasuna. Batasun sozial eta politikoari eustea; modu horretan, mezu xenofoboak
LAZ Eggi.l}_gjabantaila politiko edo elektorala lortu nahi den guztietan, gehiengo demokratikoa-
Lyrien pisua nabarmenduko da.

3. Immigrazio erregularizatua. Immigrazio erregularizatuaren aukerak areagotuko dituzten
ildoak sustatzea, kontuan hartuta jatorrizko herrialdeetako errealitateak, migratzaileen mi-
grazio-proiektuak, eta erronka demografikoak Europan planteatzen dituen beharrizanak.

4. Asilo-eskatzaileak eta errefuxiatuak. Nazioarteko babes-eskatzaileen eta errefuxiatuen
harrera eta integrazioa modu kuantitatiboan zein kualitatiboan hobetzeko ekintzak gara-
tzea, Europan, estatuan eta Euskadin.

5. Zaurgarritasun-egoeran dauden migratzaileak. Behar diren baliabideak eskaintzea zaur-
garritasun-egoeran dauden migratzaileei erantzun humanitario egokia emateko, arreta be-
rezia jarriz emakumeengan, adingabeengan eta giza eskubideen urraketen biktimengan.

6. Erregularizatu gabeko egoeran dauden migratzaileak. Behar diren baliabideak artikula-
tzea, iristen diren iragaitzazko migratzaileei edo erregularizatutako dokumentaziorik gabe-
koei erantzun solidario eta humanitarioa eskaintzeko, modu horretan autonomia-prozesu-
en alde egiteko.

7. Bidaiderik Gabeko Adingabe Atzerritarrak (BGAA) eta Bidaiderik Gabeko Gazte Atzerrita-
rrak (BGGA). Behar diren baliabideak edukitzea, legezko betebeharrei, adingabearen inte-
res gorenaren printzipioaren betearazpenari eta gazteak gizarteratzeko eta laneratzeko
proiektuari erantzun partekatu, bidezko eta egokia eskaintzeko.

8. Esku-hartze humanitarioa. Gure gaitasun instituzionalen neurrian, dei humanitarioei
erantzutea, bai erakundeek egindakoei, bai bertatik bertara (Mediterraneo itsasoan, jato-
rrizko herrialdeetan edo iragaitzan) aritzen diren nazioarteko zein tokiko GKE-ek eginda-
koei.

9. Prebentziozko esku-hartzea. Lankidetza-proiektuak babestea edo garatzea, migratzaile-
en jatorrizko herrialdeetako pobreziaren, bidegabekeriaren eta desberdintasunen zergati-
ak eraldatzeko, eta herrialde horietako giza kapitala eta indarguneak sendotzeko.

10. Bizikidetzaren kultura. Bizikidetzaren kultura partekatzea, elkartasunean, erantzunki-
detasunean eta pluraltasunaren, giza eskubideen eta berdintasunaren defentsan oinarritu-
ta, eta edozein arrazismo edota bazterketa arbuiatuta.

Naldaiz zinegotziak (EAJ) mozioaren azalpena egin du eta esan du mozioaren alde
bozkatuko dutela.

Ormazabal zinegotziak (EH Bildu) esan du mozioa, euskaraz behintzat, akatsez be-
teta dagoela. Esan du baita ere saiatu direla zehaztasun maila bat emango liokeen zerbait
sartzen testuan baina ezinezkoa izan dela. Eta azkenik esan du, hala ere mozioaren mami-
arekin ados egonik, mozioari baiezkoa emango diotela.

Hau guztia honela, mozioa bozketan jarri eta osoko bilkurak, bertaratutako guztien
aldeko botuekin, onartu egin du.

VI.- BILERAREN AMAIERA.-




tzeko zazpiak bost gutxi direnean nik, Idazkariak, guztiaren akta jaso eta zZiurtatzen duda-
larik.

Eta eztabaidatzeko beste gairik ez dagoenez, Alkateak bilera amaitutzat jo du, ilun-

